No seguinte documento trataremos de explicar brevemente como se realizarán  e en que consistirán as probas de acceso aCentral Folque Compostela – Centro Galego de Música Popular.

O equipo de profesores de aCentral está a deseñar distintas probas que permitan avaliar os coñecementos do alumnado e así poder ubicalo no curso que mellor se lle adapte. Porén, para poder planificar dunha maneira máis axeitada ditas probas, necesitamos saber se  tes experiencia no mundo da música, e de ser así, en que curso consideras que deberías entrar. Este dato non será vinculante e simplemente o facemos para partir dunha idea de cal é o teu nível, e así realizar unha proba máis específica, e polo tanto, máis xusta.

Ademais, consideramos importante coñecerte un pouco mellor, polo que necesitamos que nos envies cuberto ANTES da realización das probas o formulario que atoparás no anexo 1.

Para a convalidación da materia de Linguaxe Musical, será preciso presentar un documento que certifique que se rematou o estudo da materia, ben nun conservatorio, ben nunha escola homologada. De todos os xeitos, se o alumno demostra nas probas ter os coñecementos necesarios poderáselle convalidar de igual maneira a materia de linguaxe.

Horarios para as probas de acceso a aCentral Folque .


Venres 3


Sábado 4

10:00 a 11:30
Voz: acceso a 1º e 2º

10:00 a 13:00
Percusión

Gaita

11:30 a 13:00
Gaita: acceso a 1º e 2º

11:00 a 12:00
Zanfona

12:00 a 14:00
Violín

12:00 a 13:00
Frauta

16:00 a 19:00
Voz: acceso a 3º e 4º




18:00 a 20:00
Acordeón




Este horario pode sufrir pequenas variacións, polo que convén estar un pouco antes da hora da convocatoria.

A convocatoria para as probas é colectiva e durante a hora que dura realizárase a parte específica do instrumento, máis a proba de linguaxe musical.

As probas realizaranse no edificio da Escola de Altos Estudos Musicais, nos xardíns de Vistalegre

A continuación expoñemos  brevemente en que consistirán as probas por expecialidade:

Linguaxe musical

A proba de linguaxe musical será diferente se o alumno non ten experiencia musical previa, e polo tanto, opta por acceder ao primeiro curso, ou se pola contra pretende acceder a cursos superiores.

No primeiro caso, realizará uns exercicios de repeticións melódicas e de patróns rítmicos, comparacións de melodías, comparacións interválicas e exercicios co pulso.

No segundo dos casos, a proba  constará dunha parte teórica, onde o alumno terá que resolver un pequeno cuestionario, ademais dunha parte práctica onde terá que ler unha partitura, entoar un exercicio, e resolver un “dictado de erros” (entregaráselle unha melodía por escrito que logo será tocada con algún erro). O alumno terá que sinalar na partitura onde están os erros, e en que consisten). En calquera dos casos, o nivel dos exercicios  adaptarase as esixencias do curso ao que se opta.

Zanfona

A proba de zanfona constará de tres apartados:

Afinacion/Reglaxe
    O alumno terá que preparar o instrumento diante de nós para tocar algo con 1 corda melódica máis un bordón e unha trompeta (afinacion que coincida coas melodias que pensa interpretar).
Dixitación/interpretacion dunha melodía en diferentes modos.
    Deberá  interpretar dúas melodias: unha en modo maior, outra en modo menor, e facer un comentario: fonte, xénero, instrumento orixinal de onde se adaptou. 
Bordón rítmico / Improvisar ritmos en diferentes compases. 
    Golpe de 2 (division da roda en 2), unha demostración en binario e outra en ternario,  comentar en que xéneros se poden aplicar.
    Golpe de 4(division da roda en 4), igual e se sabe, compases de amalgama

Canto

Para acceso a 1º ou 2º

Diferenciar entre sons graves ou agudos e ser capaz de emitilos sen problemas, nunha octava de ámbito.

Reproducir intervalos maiores e menores por emulación.

Ecos rítmicos e melódicos con voz.

Para acceso a 3º ou 4º

Cantar con solvencia escalas maiores e menores  e frixia nun ámbito de 12 notas.

Ecos rítmicos e melódicos en binario ternario,maior menor e frixio.

Tema libre a escoller entre muiñeira,jota,maneo,foliada,ou cantos de ritmo libre alalás cantos de arrieiro etc....

Acordeón diatónico

Alumnos que sen coñecementos previos do instrumento acceden a 1º curso:

· Pediranse exercicios básicos nos que o/a aspirante haberá de repetir patróns sinxelos relativos á independencia de hemisferios así como o mantemento dun determinado ritmo cun pulso adecuado

Alumnos que acceden a 1º curso e xa teñen certos coñecementos do instrumento:

Valorarase ao tocar:

· A posición do corpo e das mans ao tocar

· A dixitación dos dedos nas dúas mans

· Emprego da válvula do aire na man esquerda

· Interpretación de músicas baseadas en formas tradicionais (sexan ou non galegas) nos ritmos 2/4 ou 4/4 e 3/4 ou 3/8

· Interpretación de músicas en modo maior e menor

· Expresión musical e estilo

Alumnos que acceden a 2º, 3º e 4º curso

Atendendo ao nivel ao que accederían valorarase ao tocar:

· Ornamentación

· Acordes, arpexos, rítmica e pulso

· Limpeza na execución

· Riqueza no acompañamento da man esquerda

· Manexo do fol

· Dinámica axeitada

· Coñecemento do ritmo 6/8 

· Amalgamas, ritmos compostos (só para 3º e 4º) 

· Coñecemento do maior número de tonalidades posíbeis

· Criterios harmónicos ben definidos

· Expresión musical e estilo

Requinta

A proba de requinta consistirá na interpretación dunha peza proposta polo alumno, onde se analizarán sobre todo, elementos referentes co son, a texitura, as octavas e a ornamentación.

Percusión

A proba de percusión consistirá na interpretación dunha peza proposta polo alumno seguida dunha breve entrevista na que se comentarán cuestións referentes á interpretación de dita peza, así como aspectos relativos á experiencia, coñecementos e inquietudes deste.

Violino

O alumno deberá interpretar un tema de libre elección, que coincidirá co tipo de repertorio, e nivel de dificultade específico do programa e curso ao cal se presente. Así mesmo deberá dar unha breve explicación en canto ao xénero musical, a fonte do mesmo, compás, tonalidade...

Na valoración teranse en conta sobre todo, aspectos como a afinación, ritmo, acentuación, ornamentación, así como a fluidez na interpretación.

Gaita

O alumno interpretará dous fragmentos propostos por el, un rápido e outro lento, onde se analizarán aspectos referentes á afinación, así como aos recursos tanto técnicos como interpretativos. Contémplase a posibilidade de ter que tocar un fragmento a primeira vista.

Para calquera dúbida pódeste poñer en contacto con nós, en: 

benxa@folque.com – xefe de estudos de aCentral Folque

matricula@folque.com
MOI IMPORTANTE:

Inda estamos a recibir prematrículas, polo que é posíbel que o número de alumnos sexa tan elevado que non sexa suficiente cos dous días propostos, polo que se contempla a posibilidade de ampliar os días para a realización das probas.

ANEXO 1

Cuestionario.

NOME E APELIDOS:

DNI:

INSTRUMENTO/S:

· QUE TE IMPULSOU A QUERER ESTUDAR NA CENTRAL FOLQUE?

· CALES SON AS TÚAS PREFERENCIAS MUSICAIS? SINALA MUSICOS OU ARTISTAS NOS QUE ESTEAS INTERESAD@.

· A PARTE DO INSTRUMENTO NO QUE TE QUERES ANOTAR, TOCAS ALGÚN OUTRO? CAL OU CALES?

· A ONDE QUERES CHEGAR COA MÚSICA E EN CONCRETO CO INSTRUMENTO OU INSTRUMENTOS NOS QUE TE MATRICULAS.

· TES INSTRUMENTO PROPIO?

· TES ALGÚN COÑECEMENTO DA MÚSICA TRADICIONAL? EN CASO AFIRMATIVO,  CAL É A TÚA EXPERIENCIA?.

· TES FORMACIÓN NOUTROS ESTILOS MUSICAIS?

· ATENDENDO AOS PROGRAMAS DE INSTRUMENTO E LINGUAXE MUSICAL, EN QUE CURSO COIDAS QUE TERÍAS QUE EMPEZAR ESTE CURSO?

